
কৌতুকাবহ ভ্রম।
৩


আত্মজদ্বয়ের দাসত্বে নিযুক্ত করিবার অভিপ্রায়ে নিজ বালক সহ তাহাদের প্রতিপালন করিতে লাগিলাম।

 আমার বনিতা শশিকলার তুল্য বালকদ্বয়ের দিন২ রূপ লাবণ্য বৃদ্ধি দেখিয়া মনে২ মহা আস্পর্দ্ধা ও অভিমান করিতেন, এবং স্বদেশে গিয়া আত্মীয় স্বজনকে সন্তান দেখাইবার নিমিত্ত সাতিশয় সমুৎসুকা হইলেন, অতএব দেশে পুনর্যাত্রা নিমিত্ত অহর্নিশ অশেষ বিশেষে আমাকে মন্ত্রণা দিতে লাগিলেন। যদিও আমার কর্ম্মাবশেষ হয় নাই তথাপি গৃহিণীর আগ্রহে ত্বরায় সকল কার্য্য সমাধা করিয়া ভবনে প্রত্যাগমনের আয়োজন করিলাম, এবং অবিলম্বে পুত্র কলত্র বাল ভৃত্য সমভিব্যাহারে পোতারূঢ় হইলাম। কিন্তু তখন সেখান হইতে আসিতে আমার আন্তরিক ইচ্ছা ছিল না এবং অতি কুক্ষণে যাত্রা হইয়াছিল, অতএব সাগরের উপর তরণী মধ্যেই তাহার বৈগুণ্যের ফল ফলিল। আমরা তরিযোগে এপিদামনিয়ম নগর হইতে সার্দ্ধক্রোশ পথ না যাইতে যাইতে হঠাৎ একটা ঝটিকা উঠিয়া এমত বেগে বহমান হইল যে নাবিকেরা নৌকা রক্ষণে নিরুপায় হইয়া পড়িল এবং আমাদের কএকটীকে প্রচণ্ড পবন বেগে বিনাশোন্মখ পেতমধ্যে রাখিয়া অবিলম্বে স্ব২ প্রাণ পরিরক্ষণ কারণ একখান ক্ষদ্র তরিতে আরোহণ পূর্ব্বক পলায়ন করিল।

 আমার মহিলা জলধির উপর এই বিপদে পড়িয়া অনবরত রোদন ও বিলাপ করিতে লাগিলেন, সুকুমার কুমারেরা যদিও তাহার ক্রন্দনের কারণ বুঝিতে পারিল না তথাপি প্রসূতির রোদন দর্শনে অতিশয় ব্যাকুল হইয়া চীৎকার করিতে আরম্ভ করিল। এই সকল দেখিয়া বিষাদে আমার হৃদয় বিদীর্ণ হইতে লাগিল, আত্ম প্রাণ যাহাহউক কি রূপে অবলা ও অব্রুবাণ বালকগণের রক্ষা করি এই ভাবনায় ব্যস্ত হইলাম, কিন্তু অনেক চিন্তা করিয়া পরিত্রাণের কোন উপায় দেখিতে পাইলাম না ইহাতে অন্তঃকরণ একেবারে ভগ্ন হইয়া পড়িল। আমি ভগ্নমনা হইয়া বসিয়া আছি ইত্যবসরে

		 এই পাতা শেষ সম্পাদিত হয়েছে ০৬:২৫টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

